
«Ҡурмас ҡурыу йолаһы» 
Маҡсат. Боронғо башҡорт халыҡ ашы – ҡурмас, талҡан менән таныштырыу, игенселек хеҙмәтенә ихтирам тәрбиәләү, милли уйын һәм йолаларҙы өйрәнеүгә теләк уятыу.
Һүҙлек эше. Ҡурмас, талҡан, комбайнсы.
Өләсәй. Зилә Сөнәғәт ҡыҙы
Килен. Гульшат Ильшат ҡыҙы
Сценарий яҙыусы. Дилбәр Даян ҡыҙы

Барыш.
Бала. Өләсәйҙә бөгөн ҡурмас байрамы.
Әйҙәгеҙ беҙҙә барайыҡ.
Бала. Беҙ ат ектек,  әйҙәгеҙ ултырығыҙ.
(Балалар телдәрен шартлатып атта барған кеүек хәрәкәттәр яһай. Байрамса биҙәлгән өйҙә уларҙы өләсәй ҡаршы ала. Өҫтәлдә ашлыҡ башаҡтары ҡуйылған ваза, бойҙай һалынған табаҡ тора).
Балалар. Һаумыһығыҙ, өләсәй.
Өләсәй. Аллаға шөкөр, иҫән –һау ғына килеп еттегеҙме, балалар?
1 бала. Эйе, ашҡынып, ҡурмас байрамына тип килдек.
Өләсәй. Рәхим итегеҙ, балалар. Ултырығыҙ, доға ҡылып алайыҡ.
               Байрам – туҡлыҡ, ырыҫ билдәһе ул.
               Йылдың башы уң булһын,
               Ризыҡтары мул булһын,
               Игендәр шаулап уңһын,
               Ҡурмастар ҡурылып торһон, амин!
Килен. Балалар, ә һеҙ ҡурмас ашап ҡарағанығыҙ бармы?
Балалар. Юҡ. Ә нимәнән әҙерләйҙәр уны?
Өләсәй. Уны нимәнән эшләүҙәрен ошо йомаҡты сискәс белербеҙ.
               Уҡ, уҡ кеүек,
               Башы алтын суҡ кеүек, нимә була ул?
Балалар. Бойҙай.
2 Бала. Өләсәй, ҡурмас нимә була ул?
Өләсәй. Ҡурмас ул  бөтәүләй ашау өсөн ҡыҙҙырылған бойҙай. Борондан килгән йола буйынса, йылына ике тапҡыр көҙ һәм яҙ миҙгелдәрендә көн менән төн тигеҙләшкән ваҡытта әҙерләнә торған төп ризыҡ. 
Бала. Ә мин ҡурмас тураһында шиғыр ҙа беләм.
Өләсәй. Әйҙәле балам, һөйләп күрһәт әле.
Бала.                                     
                                                  Боҙай боҙай боҙайҡай
 Йыйҙыңмы ни апаҡай
  Бешкән боҙаә ҡурмасҡа
                                                 Ярамай ул ыумасҡа
Килен. Ҡурмасты бойҙайҙан яһайҙар. Бына ул бойҙай башаҡтары, ҡарағыҙ әле. (Балалар тотоп ҡарайҙар). Ә был башаҡ ҡайҙа үҫә?
3 бала. Баҫыуҙа. 
Килен. Эйе, дөрөҫ. 
Килен. Башаҡ үҫеп сыҡһын өсөн күп эш башҡарырға кәрәк. Иң беренсе тракторсы ерҙе һөрә, тырмата, сәскестәр ярҙамында иген сәсә.Иген шыта, үҫә. Иген бешкәс, комбайн менән урып алалар. Шунан бойҙайҙы элеваторға алып баралар. Унда киптерәләр, таҙарталар. Тирмәнгә алып барып он итеп тарттыралар. 
Өләсәй. Балалар, ә ондан бешерелгән ниндәй башҡорт халыҡ аштарын беләһегеҙ?
5 бала. Сәк сәк, көлсә, ҡоймаҡ, ҡабартма, бәлеш, бауырһаҡ, икмәк.
Килен. Эйе ондан ҡәҙерле ризыҡ – икмәкте бешерәләр. Ул беҙҙең өҫтәлдәрҙең һәр ваҡыт тәмле ризыҡ менән тулы булыуы игенсе хеҙмәтенә бәйле.
Өләсәй.  Бына шул бойҙайҙан инде ҡурмас ҡуралар. 

Өләсәй. Әйҙәгеҙ эште башлап ебәрәйек.  (табаҡтағы бойҙайҙы күрһәтә)Балалар, ә хәҙер ошо бойҙайҙан ҡурмас ҡурайыҡ. Уны ҡыҙҙырыр алдынан тәүҙә һәйбәтләп йыуалар 2 бала ярҙам итә,
Әйҙәгеҙ, йыуып торайыҡ, үҙебеҙ йомаҡтар ҡойайыҡ.
Бала. Әйҙәгеҙ. Беренсе мин башлайым. 

Кескәй генә ҡапсыҡ,
Эсендә йомро башсыҡ,
Оя һайын йомортҡа. (тары)

Йәй йәйләнем,
Ҡыш ҡышланым
Йәшел хәтфәнән
Тун тышланым. (Арыш)

Әсәй әйтә бер йомаҡ:
Ап-аҡ ҡына тумалаҡ,
Аҡ мейескә инеп ята
Йомро-йомро йомарлаҡ. /икмәк/

Үҙе ура, үҙе һуға, 
Үҙе ҡапсыҡҡа һала. 
Шаулап, гөрләп эшләгәнгә 
Ҡыр матурланып ҡала. /комбайн/

Килен. Афарин . Яуаптар дөрөҫ булды.
Өләсәй. Шунан майлы суйында ҡыҙҙырып алалар 2 бала. Әҙер ҡурмасты алып бына шәмләп ҡарағыҙ әле. 
Элек бәләкәй балалар ошо ҡурмасты кеҫәләренә һалып, ашап йөрөй торғайнылар.
Әйҙәле ҡыҙым берҙә булмаһа бейеп ебәр әле. (БИШ БАРМАҠ бейеүе).
Өләсәй. Ә ҡурмастан  инде талҡан эшләйҙәр.
6 бала. Өләсәй, ә талҡан нимә була?
Өләсәй. Талҡан — башҡорттарҙа милли ашамлыҡ, ваҡланған ашлыҡ ярмаһы. Талҡан — туҡлыҡлы, көс биреүсе, дауалау үҙенсәлектәренә эйә булыусы ризыҡ,  шуға күрә алыҫ сәфәрҙәргә алыр булғандар. Талҡанды ҡурмастан яһайҙар, бешереп, киптергән бойҙай игененән,  арыш, арпа ашлыҡтарынан, тары ярмаһынан, йәки, төрлө иген орлоҡтарынан ҡушҡылап ҡул тирмәне аша үткәрәләр.
Бала. Өләсәй , мин талҡан тураһында шиғыр ҙа беләм.
Өләсәй.  Йә ле балам һөйләп күрһәт әле.
Ҡыҙара боҙай , ҡыҙа
Ҡыҙғанына ҡыҙығам
Ҡул тирмәненә һалдым
Ваҡ ҡына ярма алдам.



Артабан ошо ҡурмасты бына ошондай ҡул тирмәненә һалып тарталар. (тартып күрһәтә) 2 бала. 
Өләсәй. Бына ошо онға май, шәкәр ҡушып талҡан эшләйҙәр. Талҡан кеше һаулығы өсөн бик файҙалы. Талҡан ул башҡорттарҙың милли аҙығы.
Башаҡлы үҫемлектәр - файҙалы ризыҡтар . Улар витаминдарға, бик бай. Шуға ла ул мейе үҫешенә яҡшы йоғонто яһай. Талҡан бик туҡлыҡлы.
Өләсәй. Килен бар әле талҡан әҙерлә, блалар ауыҙ итеп алһындар. 
Ярай, балалар, талҡан әҙер булғансы һеҙ күңел аса тороғоҙ.
1 бала. Әйҙәгеҙ “Талҡан” йырын йырлап алайыҡ. 

Теүәләйем барыһын
Яңы майҙың һарыһын
Әҙерләнем тоҡ бойҙай
Иҫк тирмәнһеҙ булмай

Табала ҡурмас ҡыҙған
Ҡурмас еҫен кем тойған
Килтерегеҙ тирмәнде
Тирмәнебеҙ имәндән

Тирмән ағай арымай
Үҙ үҙенә дан йырлай
Эшләнгән быуат элек
Эй, эшен бөткән белеп.

Тиҙерәк тарт ти өләсәй
Тирмәнгә ҡурмас өҫтәй
Ҡурмас ҡуррмас етерлек
Көскә тартып бөтөрлөк

Өләсәй талҡан яһай
Болғатып уны ҡалай
Талҡан талҡан йоморо
Талҡаны ла һоп һоро

Киң йылмайып өләсәй
Талҡаны менән өләшә
Әйҙә һеҙҙә үтегеҙ
Ризыҡ ауыҙ итегеҙ


Килен. Афарин.
Өләсәй. Һай, афарин, балалар. 
Килен. (Ҡурмас менән инеп килә.)
Ҡурмас ҡурылды,
Талҡан тартылды.
Өҫтәл тирәләй ултырып
Тәмләп ашап алайыҡ.
 (Бәләкәй генә итеп йомарланған талҡан тарата).
Балалар. Өләсәй, һеҙгә ҙур рәхмәт, беҙҙең ҡайтыр ваҡыт та етте. Һау булығыҙ.
Балалар. Рәхмәт. Һау булығыҙ.
Өләсәй. Һау булығыҙ, балалар. Ҡунаҡҡа тағы ла килегеҙ.

